
Di vizy on ek La ger dan SPPF
T ou i dan kler aprezan: James

Michel ek Albert René pe lager.
Albert René in fer kler ki se li

ansarz SPPF e ki James Michel pou
bezwen fersa ki li i demande. Sa ti sorti
byen kler dan Kongre SPPFSanmdi le
7 Zen. James Michel pa ti ganny drwa
koze, me se Albert René ki ti koze.
Sylvette Pool ti menm ganny demande
pou organiz serten militan SPPF pou
maltret James Michel pandan Kongre.
Sa ti ganny fer, e Albert René ti zis riye
e les James asize koman en gran lenbe-
sil. Kote Sesel pou ale avek 2 Prezidan?
Sanmenm sa semen progre?

Jj in perdi dir eksyon
Sa lager ki pe arive ant ALbert René ek
James Michel i fer ki pei ozordi napa
direksyon. Albert René i donn en lord, James
Michel i donn en lot. Enn i ris en kote, lot i
fer en lot. Dapre Albert René se Sylvette
Pool ki Nimero 2 dan Sesel. I ankor ankoler
ki James Michel ti pous Sylvette Pool
koman Minis. Sesel i annan 2 sant pouvwar:
State House avek Maison du Peuple!
Sanmenm sa rezon sa pei pe pran fon e
Seselwa pe soufer en kantite.

Albert René ki kontrol Lasanble
Albert René in fer kler ki i pou kontinyen
kontrol tou keksoz malgre ki in sorti koman
Prezidan. Se Albert René personnelman ki
kontrol Speaker, Marie-Louise Potter ek tou
bann lezot MNA. Se li ki donn zot lord lo
bann kankan ki zot pou fer. E la i pe menase
pou pous Marie-Antoinette Rose dan
Lasanble akoz sa pti madanm i montre ki i
siport James Michel. Sa desizyon i ganny
apiye byen for par Marie-Louise Potter, akoz
i zalou sa pti madanm. I ankoler akoz Rose
in al etidye Lostrali, e li, zot ti bezwen anvoy

li Cuba pou fer en kors dan politik akoz se
tou ki i ti pou kapab fer. Parey ekspekte in
fer vreman byen e ozordi son bon se zis fer
kankan.

Jj i dan pos TiFrans
Eski zot rapel letan Albert René ti prezant
James ek Belmont koman kandida SPPF?
Zot rapel kote i ti tir sa de kart? Wi, i ti tir sa
dan son pos. Albert René ti fer sa par ekspre
pou montre ki sa de dimoun i dan son pos e
se li zwer kart! Sanmenm sa ozordi, menm si
Jj i ganny en eleksyon, zot pa vreman kapab
dirize san pran lord avek Albert René. Letan
Albert i malad, James ek Joe ek tou bann
minis i bezwen mont Anse Polite pou al
resevwar lord. Zot asize parey bann ti zanfan
otour lili gran sef, sakenn avek zot bolpenn
ek zon bout papye pe ekri bann lenstriksyon.
Ki pe arive dan sa pei? Napa lavenir avek sa
kalite latitid.

Divisyon parmi MNA SPPFosi
Divizyon dan SPPF i pa zis lo nivo Tifrans
ek Jj. Me i al bokou pli lwen. Dan Lasanble
bann MNA pe demande pou pous Marie-
Louise Potter. Aprezan bann MNAi konnen
ki Potter in rod zis pour li. Sa vakans Lostrali
lo laferm sef pa pe desann tro byen avek zot.
Etan donnen ki serten i siport James Michel,
zot pa apresye bann lord ki i donnen pour zot
sant louanz Albert René dan zot diskour.
MNA SPPF in fini war ki sa madam napa
kalite en dirizan, e alor zot pe tap tou pou tir
li. Menm James Michel i anvi ranplas li, me
malerezman pour li, se Albert René, koman
dirizan parti ki annan pouvwar pou fer sa. 

Seselwa, zafer dan kan SPPF pabon ditou.
Kongre ti en fiasko, bann lafet le 5 Zen ti
napa dimoun. Lager ant Tifrans ek Jj i kon-
tinyen e golan pe debarke. Sov Nou Pei!

Tou Seselwa pe demann menm
kestyon: Kote James Michel ti ete
le 5 Zen e akoz i pa ti al met

kouronn parey son labitid kot grann kwa
SPPF, Zonm Lib? Napa en sel lannen ki i
pa’n manke pou al vizt sa landrwa kot nou
pa konnen lekel ki’n antere.

Lenformasyon ki tou dimoun pe gannyen
pe dir ki James Michel in fini anbarase avek
sa zafer met kouronn kot Zonm Lib. Avek sa
divizyon ant li avek Albert René, i ti anvi
montre ki i pa pou swiv sa ki Albert René i
demande. Alor, menm si konferans FAO an
Rome ti fini byen boner e i ti kapab retourn isi
depi le 4 Zen, in prefere rod leskiz al prezant
kondoleans frer dirizan Dubai, zis pou li ariv
dan pei le 6 Zen.

Dan Kongre aprezan, Albert René in mon-

tre tou son laraz e avan Kongre komanse.
Albert René ti menm reprimann li. Se pour sa
rezon ki James Michel ti refize met en semiz
rouz, e in zis asize avek en figir long, san fer
en sourir. Zis apre kongre, in pran son semen
e in ale trankilman.

James Michel i anba en kantite presyon.
Bann pei Eropeen pe demande ki en kantite
keksoz i sanze, dan lalinny ki SNPpe
demande. I konnen ki selebrasyon le 5 Zen
fodre arete sipou annan linite dan Sesel. I osi
konnen ki fodre annan laliberte lekspresyon,
tir politik dan gouvernman, donn tou dimoun
menm sans e ganny en lakour endepandan, e
ferm SSU. James Michel pe dekil SPPF
dousmans dousman. Menm Jj Foundation i
en fason pour li kree son prop baz.

Kote Michel ti ete le 5 Zen?



Le 5 Zen, Zonm Lib ti demande: ‘Oli li
sa Albert René ki ti met mwan la 31
lannen p ase? Zanmen in vin met en
kouronn kot mwan. Sa lannen ni
James p a ti la. In prefere al dan pei
kapit alis! Pov Belmont! Ziska kan i
pou ganny servi koman lesklav?
Marengo menm in tir lekor!’

Sa portr e i montre en group manm
Lasanble SNP ek zot dirizan Imsye
Ramkalawan, pe remet en tyek R5000

avek manzel Maureen Philoe, sa madanm ki ti
perdi son lakaz avek tou son keksoz dan en dife
Anse Royale 3 Sanmdi pase.

Sa kontribisyon i sorti dan sa fon ki Imsye
Ramkalawan ti anonse pou ganny kree avek sa
R 700/- ki MNA ti pou gannyen atraverBidze
Siplimanter propoze parMinis Finans.

Sa fon in dedye pou ed bann fanmiy ki pas
dan difikilte ek bann lorganizasyon ki pe ede
ranforsi sosyete aytaverzot aksyon. 

Si okenn dimoun oubyen lakonpanyen i anvi
ed sa madanm ek son fanmiy, zot kapab fersa
atraver Imsye Hardy Lucas reprezantan SNP
Anse Royale lo telefonn 224124 ouswa 522039.

Dustbin SPPF
I malere pou dir, me Madanm Gamatis, pli vye
MNA dan Lasanble pe ganny servi koman
dustin sa parti. Avek led son CC member, zot
ekri bann diskour ki zis ensilte e senm kalonm-
ni. Anplis ki sa Speaker i fer sir ki i ganny sans
koze menm si i lev son lanmen dernyen.
Byento STAR pou bezwen komans pas kot
Lasanble pou ranmas sa ta gonaz ki sorti dan
son labous. Aranz ou enpe ‘Manman’! Apre wa
koz lo etik! Oli pour ou?

Prado par grap!
Dan en moman kot Jj ek lekip SPPF pe koz
lo sakrifis e Seselwa pe soufer, ki nou war?

Jj i deside aste 4 gro jeep Prado nwanr pour
son sekirite personel. Eski pa sanmenm ki
montre nou ki sa gouvernman napa okenn
plan? Oli priorite Jj dan demars pou ede
soulaz soufrans lepep?

Moniman Paviyon?
Tou dimoun ki serye pe demande si vreman
nou pei i bezwen sa swadizan moniman
paviyon ki’n ganny mete devan stad lan-
mizik. Anplis ki sa, dimoun pe osi demande
akoz sa landrwa pa’n ganny servi pou kon-
stri nouvo Lasanble Nasyonnal? Eski i tro
pti, oubyen i zis ki SPPF pa war lenportans
en tel Lenstitisyon e alor in deside anvoy lo
li en pti zil konble kot dimoun pou oubliye i
ekziste?

Lar zan lekel?
Jj Spirit Foundation in ganny lanse, e ou war
gran piblisite lo SBC e bann zenn pe ganny
promet tou kalite keksoz. Dan lespri etik,
eski Mr. Michel pa war li neseser pou vin
eksplik lepep Seselwa kote eski i ganny tou
sa larzan pou fer en tel fondasyon? Lekel ki
pe finans li? Leta, limenm oubyen serten
zanmi ris? Napa koripsyon dan sa zafer? Dir
lepep.

Demisyonnen oubyen Pouse?
Dimoun i anvi konnen si Mr. Kilindo in vre-
man demisyonnen, oubyen eski in ganny
pouse akoz sa zafer bato avek etranze ilegal
lo la. Eski i pou gard sa loto leta oubyen i
pou rann? Ki son pozisyon?

Pas Partou

Nou Pa Pou Zanmen Les T onbe!

Zonm Lib i koze

MN A SNP i g ar d z ot par ol

En lot mwan Zen in arive, e ankor
enn fwa SPPFin montre klerman
ki zot pa vreman enterese avek lin-

ite sa pep, me plito son divizyon. Lipokrizi
i pli for ki senserite. Alor SNP i dir, ‘pa
bezwen esey zwe avek nou e pas dimyel lo
nou lalev, akoz nou pa anval zot sinema.’

Le 5 Zen in ganny selebre avek tou son
politik partizan ladan. SPPF in ganny prob-
lenm pou rasanble dimoun sa lannen, me
kantmenm, zot in ganny larme, ki sipoze
endepandan pou vin zwe sanson politik. 

Lo SBC, zot in zwe tou sa bann sanson ki
glorifye Mr. René. Donk le 5 Zen, SPPF in
fer tou pou montre ki linite sa pep pa enpor-
tan pour li, me ki se plito pouvwar ki i
enterese avek.

La aprezan, pour le 18 sa menm SPPF pou
vin koz lo linite e ki mannyer nou tou nou
bezwen travay ansanm. Eski sa i vreman fer
sans? SNPpa rantre dan sa kalite teat. 

Pa zwe avek SNP

T re byento lepep Seselwa pou ganny
en lot fardo pou
anmennen:Elektrisite ek delo pe al

ogmante. Ziska prezan SPPFpe gard sa
trankil, me tou lendikasyon i montre ki zot
pe al ogmant pri sa de komodite. Sa i vedir
ki tou fanmiy Seselwa pou souferplis
ankor.

Tou dimoun i war ki gouvernman nepli
enterese avek soufrans sa pep. Mr. Michel i
plito vini pou zistifye tou bann logmantasyon
ek bann soufrans. Letan dimoun pe soufer,
zot vin dir nou, ki lenportans se pour double
larises pei an 2017. Seselwa pa enterese avek
2017 la aprezan. Nou pe soufer e nou plito
enterese avek kwa ki nou pou met dan lasyet
nou zanfan an Zen 2008!

Jj in vreman perdi direksyon. Si i pa kapab
diriz sa pei, fer eleksyon e les lepep deside.

Elektrisite ek Delo
pou ogmante


